
Apirilaren 4ean
Haur-Liburuaren

Nazioarteako =~
Eguna ospatu zen,
hori dela eta
Casares Kultur
Etxean liburuaren
inguruan ekintza
ugari antolatu dira.
Baina guzti honen
aurkezpena eta
bertako liburutegi-
ko arduraduna den
Pilar Rodriguezek
egingo digu.

Zein ekintza antolatu
duzue aurten haur libu-
ruaren inguruan?

Eguberri garaian egin
genuen bezala, oraingoan
ere, haurrek jokuak ikusi-
ko dituzten eta sorpresak
jasoko dituzten haur jaia
antolatu dugu, beti ere
kontutan izanik liburua-
ren alorra bultzatzen ari
garela.

Zein da jai honen
helburu nagusia?

Jai hauen bitartez bila-
tu nahi dugu liburutegie-
kiko kontzientziazio sako-
nagoa, hau da, haurrek
liburutegia eskolarekin
identifikatzen dute eta jai
hauen bitartez haurrek
liburutegia gustatzen zaie-
narekin identifikatu deza-
kete. Liburutegia = ondo
pasatzeko lekua formula
erakutsi nahi diegu.

Haurrak joaten al
dira liburutegietara?

Egia esan, haurrek ez
dute liburutegia sarritan

Liburutegia,
ondo pasatzeko lekua

Pilar Rodriguez Casaresko Haur Liburutegiaren arduraduna da eta etengabe aritzen da haurrak liburuetara hurbilarazteko

erabiltzen, beldwra ema-
ten die. Normalean hel-
duak egoten dira bertara
eta jokaera arau batzuk
bete behar dira. Hori,
ezaugarri negatiboa da
beraientzat,

Nola azal daiteke
Larratxoko haur liburu-
tegiak duen arrakasta
eta Casaresko haur
liburutegiak egun bizi
duen krisia?

Arrazoia ez da sinplea.
Alde batetik, Larratxon
dagoen liburutegia baka-
rrik haurrentzat izanik,
haurrak erraz hurbiltzen
dira bertara. Bestalde, haur
materialak ere ugariagoak

dira, liburu eta joku apro-
posak dituzte eta bertan
dauden altzariak ere hau-
rrentzat egokitutakoak
dira. Casaresko haur libu-
vutegiaren planteamentua
berriz, helduen ikuspegitik
egina dago eta haurrentza-
ko praktikotasuna galdu
egin du haurrentzat.

Noiz eta nola izango
da haur jaia?

Haur jaia apirilaren
7an izango da, ostirala,
arratsaldeko 17.30ctan
Kultur Etxeko haur liburu-
tegian. Bertan adin guztie-
tako haurrekin arituko dira
atseden taldeko irakasle
diren bi gazte eta opariak

lanean.

banatuko zaizkie haurrei.
Eguraldi

ezkero jaia kalera eraman

nahiko genuke baita ere.

ona egin

Eta Larratxorako zer
programatu duzue?

Haurrei asko gustatzen
zaien «liburutegiko saguak
liburu berriak aurkezten»
saioa izango dugu.

Aipatu nahi nuke baita
ere, apirilean liburutegie-
tan antolatutako (Larra-
txo, Casares) ilustrazio
tailerretan -haurrek egin-
dako liburuak ikusgai
izango direla.

